
ARKIB : 04/07/2009 

Pelancongan domestik diperhebat 

KUALA LUMPUR 3 Julai - Kementerian Pelancongan akan menumpukan usaha untuk 

merancakkan sektor pelancongan domestik bagi membendung kesan kegawatan ekonomi global 

dan penyusutan kunjungan pelancong asing akibat penularan wabak selesema babi atau influenza 

A (H1N1). 

Ketua Setiausahanya, Datuk Dr. Ong Hong Peng menyifatkan langkah itu tepat pada masanya 

kerana kedatangan pelancong ke Malaysia mencatatkan penyusutan 0.3 peratus pada Mei lepas 

berbanding bulan sama pada tahun lalu.  

Menurut beliau, sektor pelancongan antarabangsa telah banyak dipromosikan kerajaan, oleh itu 

sudah tiba masanya potensi pelancongan domestik yang meliputi pelbagai segmen termasuk eko 

pelancongan, kesihatan dan rekreasi diketengahkan. 

''Kita mahu mempromosi budaya pergi bercuti dan berehat bagi mengukuhkan hubungan 

kekeluargaan supaya orang ramai kembali bertenaga dan dapat meningkatkan produktiviti selepas 

pulang bercuti. 

''Sasaran kita bukan sahaja seluruh rakyat Malaysia tetapi meliputi ekspatriat, pekerja asing, 

peserta Malaysia Rumah Keduaku (MM2H) dan pelajar luar di negara ini,'' ujarnya. 

Beliau berkata demikian pada sidang akhbar sempena Pameran Pelancongan Domestik Malaysia 

(MDTF) yang julung kalinya diadakan di sini hari ini. 

Hadir sama Presiden Majlis Pelancongan Kebangsaan Malaysia, Datuk Mohd. Zainal Abidin Abd. 

Kadir dan Pengerusi Penganjur MDTF, Datuk Shamsul Falak Kadir. 

Hong Peng berkata, kementerian menumpukan usaha berkenaan kepada beberapa kumpulan 

sasar bagi meningkatkan permintaan perkhidmatan pelancongan. 

''Sebagai contoh, pakej 'Golden Third Age' (G3A) disasarkan mengikut citarasa warga emas 

manakala 'Building Bridges' memberi tumpuan kepada golongan belia. 

''Pakej 'Sophisticated Office Ladies' (SOL) pula direka bagi memenuhi keperluan wanita yang 

gemar membeli-belah dan mengunjungi spa,'' ujarnya. 

Katanya, antara tumpuan sasaran lain termasuk kemudahan perniagaan, riadah, konvensyen 

'homestay' serta Karnival Mega Sales Malaysia yang bermula 4 Julai sehingga 31 Ogos ini.  

Mengulas penularan wabak H1N1 beliau berkata, Malaysia ialah tempat yang selamat untuk 

dilawati kerana ia masih di tahap terkawal berikutan kerajaan mengambil langkah pengawalan 

selaras kehendak Pertubuhan Kesihatan Dunia (WHO). 

Dalam pada itu beliau memberitahu, MDTF yang diadakan selama tiga hari bermula hari ini 

menempatkan 150 gerai pameran dengan 130 pempamer.  

Antara syarikat terlibat ialah Tourism Malaysia, Malaysia Airlines System (MAS), Firefly, lembaga 

pelancongan negeri-negeri, agensi pelancongan, pengusaha spa dan pembekal kraftangan. 

Pameran yang terbuka kepada orang awam itu menawarkan pakej percutian menarik meliputi 

pelbagai destinasi dan tarikan pelancongan di Malaysia. 

DALAM NEGERI

TAJUK-TAJUK BERITA LAIN: 

• Mansuh PPSMI bukan desakan - Tun Abdullah 
• PPSMI: Terima keputusan dengan hati terbuka 
• Kelengkapan perlu dinaik taraf 
• Natrah, gadis rebutan berdarah 1950 meninggal dunia 
• TPM lancar kempen cegah H1N1 20 Julai 
• Perlu tahu sejarah negara 
• Felda main peranan utama 
• H1N1 menular di Cyberjaya 
• Malaysia ada kelebihan 
• Empat projek agro bantu kurangkan kadar kemiskinan tegar 
• Pakar Kementerian Kerja Raya tinjau projek mega 
• KDN buka portal terima aduan 
• Kuasa BBG diperluaskan 
• Roboh rumah setinggan boleh tanpa kebenaran pihak berkuasa 
• Victoria Institution muncul juara pancaragam dunia 
• LRT tergendala sejam 
• Pengalaman paling berguna - Zahra 
• Azizi sudah boleh tersenyum 
• Kepakaran kakitangan JKM ditingkatkan 
• Bapa rayu Hanif pulang segera 

Mencari Sharlinie 

•  Download poster Mencari 

Sharlinie. 

•  Ikuti perkembangan terkini 

pencarian Sharlinie 

•  Download fotofit suspek. 

 
•  Geng@Utusan -- Hantar gambar anda dan jom sertai 

teman-teman di Geng Online 

IKLAN Teks 

•  "Langsingkan Sehingga 10KG dalam 30 hari 

[Klik Disini Untuk RAHSIA LANGSING]"  
•  "90% PUNCA REZEKI ADALAH BERNIAGA"  

